Na osnovu člana 23. Zakona o ministarstvima i drugim organima uprave Tuzlanskog kantona („Službene novine Tuzlanskog kantona broj: 17/00, 3/01, 12/03 i 10/05), a u vezi sa članom  29. stav 1. i 2. Zakona o izvršenju Budžeta Tuzlanskog kantona za 2008. godinu («Službene novine Tuzlanskog kantona», broj:14/07) i tačkom IV. Odluke o utvrđivanju kriterija za korištenje sredstava sa potrošačke jedinice 13010002 “Intervencije javnim preduzećima i privrednim društvima” ekonomski kod 614500 “Subvencije privatnim preduzećima” broj:02/1-14-1298/08 od 18.03.2008 godine, Ministarstvo industrije, energetike i rudarstva  u Vladi Tuzlanskog kantona, r a s p i s u j e

J A V N I  P O Z I V 
za korištenje sredstava po Programu raspodjele sredstava sa potrošačke jedinice 13010002 “Intervencije javnim preduzećima i privrednim društvima” ekonomski kod 614500  “Subvencije privatnim preduzećima”

I  Raspoloživa sredstva za raspodjelu 

         Sredstva sa potrošačke jedinice 13010002 “Intervencije javnim preduzećima i privrednim društvima” ekonomski kod 614500 “Subvencije privatnim preduzećima” dodijeljivat će se kao grant sredstva i to:

3 granta po 200.000,00 KM za privredna društva koja već zapošljavaju 100  i više zaposlenika na neodređeno vrijeme;

10 grantova po 100.000,00 KM za privredna društva koja već zapošljavaju 30 i više zaposlenika na neodređeno vrijeme;

12 grantova po 50.000,00 KM za privredna društva koja već zapošljavaju 5 i više zaposlenika na neodređeno vrijeme.

 II Pravo učešća i uslovi za korištenje sredstava
        Pravo učešća za korištenje sredstava imaju privredna društva iz oblasti rudarstva, hemijske, metaloprerađivačke i elektroindustrije, industrije gume i plastike, obuće i tekstila, građevinarstva i grafičke industrije sa sjedištem na području Tuzlanskog kantona kao pomoć u realizaciji investicionih aktivnosti uz ispunjenje slijedećih uslova:

da posjeduju investicioni program sa svim potrebnim elementima i fazama realizacije programa,

da su po strukturi kapitala sa najmanje 51%  privatnog kapitala,

da je privredno društvo izmirilo ili ugovorom reprogramiralo obaveze prema poreznoj upravi, PDV i fondovima (PIO/MIO, Zavodu zdravstvenog osiguranja na dan 31.12.2007.godine),

da će za realizaciju programa privredna društva obezbijediti minimalno sredstva u visini sredstava na koja apliciraju, 

da će investicioni program za koji se aplicira realizovati u roku od šest mjeseci od dana potpisivanja Ugovora, 

ako su u ranijem periodu koristili pozajmice od Vlade Tuzlanskog kantona  ili imali dugovanja  po drugom osnovu, da su iste  vratili ili na drugi način regulisali,

da nisu bili korisnici ovih sredstava po javnom pozivu iz predhodne godine, (evidencija Ministarstva)

da privredna društva imaju pet ili više zaposlenika  na neodređeno vrijeme,

da će po apliciranom investicionom programu zaposliti najmanje pet novih zaposlenika na neodređeno vrijeme.

  III Kriteriji za dodjelu sredstava

broj zaposlenika na neodređeno vrijeme u privrednom društvu u periodu trajanja javnog poziva -  200 bodova,

broj novouposlenih zaposlenika na neodređeno vrijeme po investicionom Programu za koji se traže sredstva - 1000 bodova,

visina investicionog ulaganja po programu,

neto izvozni rezultati (izvoz-uvoz) u 2007. godini. 

IV Vrednovanje Programa
Broj predviđenih bodova po ovom kriteriju (200) dijeliti sa ukupnim brojem  zaposlenika svih privrednih društava koja su ispunila uslove. Na ovaj način  dobit će se broj bodova po jednom zaposleniku. Dobiveni broj bodova po jednom  zaposleniku, množit će se sa brojem zaposlenika  koje već ima privredno društvo, što će predstavljati osvojeni broj  bodova po ovom kriteriju;

Broj bodova predviđenih za ovaj kriterij (1000) dijeliti sa ukupnim brojem  budućih novouposlenih zaposlenika na neodređeno vrijeme svih privrednih društava koja su ispunila uslove. Na ovaj način dobit će se broj bodova po novom zaposleniku na neodređeno vrijeme. Dobiveni broj bodova po zaposleniku  množit će se sa brojem zaposlenika na neodređeno vrijeme koji će se uposliti  po apliciranom investicionom  programu, što će predstavljati osvojeni broj bodova po ovom  kriteriju;

Visina investicionog ulaganja po apliciranom investicionom programu vrednovat će se na način da se na svakih 100.000,00 KM investicija dobija (jedan) 1 bod pri čemu će se za svakih 10.000,00 KM dodjeljivati 0,1 bod;

Neto izvozni rezultati u 2007. god.vrednovat će se  tako što će  za svaku vrijednost neto  izvoza (izvoz-uvoz) od 1.000.000,00 KM dodjeljivati (jedan) 1 bod, pri  čemu će se za svakih 100.000,00 KM dodjeljivati 0,1 bod.

  Sva privredna društva koja ispunjavaju uslove i kriterije vrednovat će se tako što će se grantovi dodjeljivati prema ukupno osvojenom broju bodova na slijedeći način:

prva tri ¸privredna društva koja su ispunila kriterije sa najvećim ukupnim brojem osvojenih bodova dobit će grant od 200.000,00 KM,

privredna društva sa ukupno osvojenim bodovima od rednog broja 4 do 14 dobit će grant od 100.000,00 KM,

privredna društva sa ukupno osvojenim bodovima od rednog broja 14 do 25 dobit će grant od 50.000,00 KM.

 U slučaju da ne bude dovoljno aplikanata za grantove,  Ministarstvo industrije, energetike i rudarstva zadržava pravo da privrednim društvima koja ispunjavaju uslove ponudi neraspoređene grantove, uz njihovu saglasnost. 

V Način apliciranja
        Privredna društva podnose prijavu Ministarstvu industrije,energetike i rudarstva Tuzlanskog kantona na posebnom prijavnom obrascu koji se može preuzeti u Ministarstvu ili na web stranici Vlade Tuzlanskog kantona (www. vladatk.kim.ba). 

VI Potrebna dokumentacija
          Uz prijavni obrazac  privredna društva su obavezna priložiti:

Rješenje o upisu subjekta upisa u sudski registar sa posljednjim promjenama,

Uvjerenje o registraciji poreza na dodanu vrijednost,

Uvjerenje o poreskoj registraciji,

Obavještenje o razvrstavanju pravnog lica prema djelatnosti,   

Investicioni Program sa svim potrebnim elementima i fazama realizacije,

Potvrdu od Uprave za indirektno oporezivanje, Sektor za informacione tehnologije  Banja Luka, o ostvarenom uvozu i izvozu u 2007. godini, 

Potvrdu iz PIO-a o broju zaposlenika u periodu trajanja javnog poziva,

Izjavu ovlaštene osobe privrednog društva o broju zaposlenika na neodređeno vrijeme kao i spisak istih a na osnovu listinga PIO ,

 Potvrdu o izmirenju ili ugovorom reprogramiranih obaveza po osnovu poreza i doprinosa (PIO, Zavod za zdravstveno osiguranje, Poreska uprava, Uprava za indirektno oporezivanje),

Izjavu ovlaštene osobe  pod materijalnom i moralnom odgovornošću  o broju radnika koji će se  uposliti realizacijom investiciskog Programa na neodređeno vrijeme.
Izjavu ovlaštene osobe pod materijalnom i moralnom odgovornošću o roku realizacije  investicionom Programa, najduže 6 mjaseci od dana potpisivanja Ugovora.
 Odluku  ovlaštenog lica za zastupanje subjekta upisa u pravnom prometu u zemlji,  o obezbjedjenju sredstava sa jasno iskazanim iznosom na ime investicionog programa po javnom pozivu. 
Potvrdu Ministarstva finansija Tuzlanskog kantona o izmirenju obaveza po osnovu pozajmice ili da nisu bili korisnici pozajmica kao i izmirenju obaveza po osnovu ugovora o koncesijama. 
Bankovnu garanciju na visinu dodijeljenih sredstava (obaveza prilaganja prije potpisivanja Ugovora o korištenju sredstava).  
 VII Zaključivanje Ugovora
      Ministartvo industrije, energetike i rudarstva zaključit će pojedinačne Ugovore sa privrednim društvima kojima budu dodijeljena sredstva, a sa istim će se regulisati međusobna prava i obaveze. 

 POPUNJENI PRIJAVNI OBRAZAC SA SVIM PRILOZIMA PODNOSI SE KOMISIJI U ZAPEČAĆENOJ KOVERTI, A PREDAJE SE PUTEM POŠTE ILI NA PISARNICI UREDA ZA ZAJEDNIČKE POSLOVE KANTONALNIH ORGANA TUZLANSKOG KANTONA NA ADRESI:
TUZLANSKI KANTON

Ministarstvo industrije, energetike i rudarstva Tuzlanskog kantona

             Komisija za raspodjelu sredstava sa budžetske pozicije 13010002

Ul. Slatina broj 2

75000 Tuzla

sa naznakom:

Prijava na javni poziv za korištenje sredstava “Subvencije privatnim preduzećima”

Krajnji rok za podnošenje aplikacija je 30 dana od dana objavljivanja u dnevnim novinama. 

Svi dokumenti koji se prilažu uz prijavni obrazac moraju biti originali ili ovjerene  kopije.  

Nepotpune i neblagovremene prijave neće se razmatrati.

Prispjela dokumentacija neće se vraćati.

Prijave sa dokumentacijom čiji se datumi ne podudaraju sa trajanjem javnog poziva i čija svrha ne odgovara ovom javnom pozivu, neće se razmatrati. 

Sve dodatne informacije mogu se dobiti na telefone Ministarstva industrije, energetike i rudarstva: 035/280 389 i 035/281 068

